
				IRAGARKIAK

				Beste iragarki ofizial batzuk

				OSAKIDETZA-EUSKAL OSASUN ZERBITZUA

				465

				IRAGARKIA, 612/2018 administrazioarekiko auzi-errekurtsoan (prozedura laburtua) interesa izan dezaketenak epatzeko dena.

				Vitoria-Gasteizko Administrazioarekiko Auzien 3. zenbakiko Epaitegiko Administrazioarekiko Auzien ZULUPen, María Luisa Hernández Sanzek, Leire Martínez Santosek, Unai Olabarrieta Zarainek, Maite Elguezabal Lauciricak, Eunate Ganuza Martínezek, Natalia Lekerika Royok, Leire Prieto Molanok, Izaskun Grijalba Ipiñazarrek, Iñaki Ituarte Aspiazuk, Gorka Najarro Ajuriak, Naiara Apodaca Lópezek, Ainara Lazpita Jiménezek eta Clara Egurbide Berrok administrazioarekiko auzi-errekurtso bat aurkeztu dute, zehazki, 612/2018 prozedura laburtuaren izapideen ondoriozkoa, Administrazio Kontseiluaren 2018ko irailaren 21eko Erabakiaren kontra; hau da, Osakidetza-Euskal osasun zerbitzuko zuzendari nagusiak, uztailaren 24an, emandako 755/2018 Ebazpenaren aurkako gorako errekurtsoa ezesten duenaren kontra. Izan ere, ebazpen horren bitartez, Osakidetza-Euskal osasun zerbitzuko zerbitzu sanitarioetako erakundeetan destinoa daukaten Fakultatibo Mediko eta Teknikoen lanbide-taldeko Anestesiologia eta Bizkorketako Mediku Fakultatibo Espezialista kategorian lotura estatutario finkoa eskuratzeko hautaketa-prozesuko bi ariketak, teorikoa eta praktikoa, errepikatzeko agindua ematen da.

				Administrazioarekiko Auzien Jurisdikzioa Arautzen duen uztailaren 13ko 29/1998 Legearen 49. artikuluan ezarritakoa betez, epatu egiten dira interesa izan dezaketen hirugarrenak eta jakinarazi egiten zaie prozedura judizialean agertu eta pertsonatu daitezkeela, bederatzi eguneko epean, iragarki hau Estatuko Aldizkari Ofizialean argitaratzen den egunaren hurrengo egunetik aurrera.

				Aipatutako administrazioarekiko auzi-errekurtsoaren interesdun posibleak ezezagunak direnez, Administrazio Publikoen Administrazio Prozedura Erkidearen urriaren 1eko 39/2015 Legearen 44. artikuluan ezarritakoa betetzeko, iragarki hau argitaratzen da.

				Jakinarazpen hau Estatuko Aldizkari Ofizialean argitaratu eta biharamunean jarriko da indarrean.

				Vitoria-Gasteiz, 2019ko urtarrilaren 7a.

				Aholkularitza Juridikoko zuzendariordea,

				SUSANA LÓPEZ ALTUNA.

